1 TIMOTEO 1:1-2 i 1 TIMOTEO 1:3

. 1TIMOTEQO
Timoteuman apostol Pablo punta
cag cartacungan

Timoteoga  jOvin  canganpitam  apostol
Pabluwan  puriyargan  Jesucristupa  alli
willacuyninta willacur. Nircurnam Timoteuta
Pablo churargan Efeso marcachd Sefior
Jesucristuman criyicogcunata yachatsinanpa.
Pay shumag yachatsinanpa maslla tantiyatsirmi
cay cartata apatsirgan. Cananpis cay cartata
liyirmi yachacuntsic Diosnintsic munanganno
shumag cawaytana. Timoteupita masta
musyanayquipd liyinqui Hechos 16.1-3; 17.14,15;
18.5; 19.22; 20.4; 2 Timoteo 1.5; 3.15; Filipenses
2.19-22; Hebreos 13.23.

Pablo Timoteuta saludangan
1-2 Cuyay waugi Timoteo:

Noga Pablum cay cartata gamman cartacamu
tsurl cuentano captiqui. Yaracungantsic Sefior Jesu-
cristupa apostolnin canédpa salvacog Tayta Diosmi
acramashga.

Tayta Diosllantsic y Sefiornintsic Jesucristo
cuyapdcog cayninwan yanapaycushuy pay
munanganno cushishga cawanayquipa.

Llutanta yachatsicogcunata michdnanpd Timo-
teuta Pablo ydtsingan

3 Macedonia provinciaman aywacurmi
Efeso marcachd gamta jagiycamurgd Illutan



1 TIMOTEO 1:4 ii 1 TIMOTEO 1:8-9

yachatsicogcuna  llutanta  yachatsicuyaptin
michénayquipd. 4 Tsay llutan yachatsicogcunaga
Diosnintsicllaman  criyicur  cawayananpétsu
manam runacunata yachaycétsiyan, sindga Diospa
palabran  gellgaranganman quiquincunapa
yarpaynincunapita cabalarcurmi llutancunata

yachaycétsiyan. Tsayno yachatsicuyaptinmi
criyicog waugicunaga Tayta Diosman
yaracuydnanpa rantin manacagcunapita

rimanacullar cawaycayan.
5 Diosnintsicga manam munantsu Ppipis

rimanacur cawananta. Payga munan
willacuyninta chasquicur cuyanacur
cawanantsictam. Y payga munan jutsata

mana ruraypana cawanantsictam, shumag
tantiyacunantsictam, y llapan shonguntsicwan

payman criyicunantsictam. 6 Tsay llutan
yachatsicogcunaga manam Diosnintsic
munangannétsu  cawayan. Paycunaga

rasun cagllata yachatsicuydnanpa rantinmi
llutancunata yachatsicuycdyan. 7 Tayta Diospa
leynincunata alli yachatsicog tucurninmi
runacuna alabaydnantard munayan. Paycuna
rasunpaypaga manam tantiyayantsu leycunata
Tayta Dios imapé gomangantsictapis.

8-9 Tayta Dios leynincunataga gomargantsic
manam jutsaynag cangantsicpitatsu, sindga
jutsayog cangantsicpitam. Tsaymi Diosnintsic
munanganno runacuna cawayananpd
leynincunata yachatsishgaga allilla caycan.
Tayta Diospa leynincunaga mana césucogcuna,
yaga runacuna, jutsasapacuna, taytanta y
mamanta ticrapogcuna, y runa mmayinta



1 TIMOTEO 1:10 iii 1 TIMOTEO 1:15

wanutsegcuna llutanta ruraycdyanganta
tantiyacur jagiriydnanpdmi. 10 Tsaynollam tsay
leycunaga jucwan jucwan puricogcunapa,
ollgu pura warmiwannodpis punucogcunapa,
pengacuypa jutsata ruracogcunapd, runa
mayinta escldvu cananpd ranticanacogcunapa,
llullacogcunap4, y imayca jutsa ruraycho cawar
Diosnintsicpa willacuyninta mana césucogcunapé.
11 Jutsa ruraynintsicta jagirinantsicpd Tayta
Diospa leynincuna  ningannollam  Sefior
Jesucristupa alli  willacuyninpis nican.
Tsay willacuyta willacundpdmi Tayta Dios
churamashga.

Pabluta Tayta Dios cuyapangan

12 Sefiornintsic Jesucristutam feyupa agradesici
willacuyninta willacundpa imaypis yanapay-
camanganpita. = Mana alli rurag caycaptipis
cuyapamarmi acramashga willacuyninta willacur
purindpd. 13 Noga Sefior Jesusman manara
criyicur paypa contranmi cargd. Tsaynod carmi
payman criyicogcunata ashi-ashiycur carcelman
wichgatsirga. Tsaycunata rurar manam
tantiyacurgatsu llutanta ruraycangéta. Llutanta
ruraycangata mana musyaynipa rurashga captimi
Tayta Dios cuyapdmar perdonamashga. 14 Tsayno
perdonamarmi tantiyaycatsillimashga payman
yaracundpd y pita maytapis cuyapandpa. ilman0
cuyapacogmi Sefiornintsic Jesucristoga!

15 Jutsasapa runacunata perdonananpami
Sefiornintsic Jesucristo cay patsaman shamurgan.
Tsayga rasun cagmi. Tsaymi nogatapis
Sefiorllantsic ~ perdonaycalldmashga, llapan



1 TIMOTEO 1:16 iv 1 TIMOTEO 1:20

runacunapitapis mas jutsa rurag caycapti.
16 Tsay perdonamanganta musyarmi waquin
runacunapis tantiyacuyan paycunatapis Tayta
Dios perdonar salvananpa cagta.

17Tsaymi Tayta Diostaga imaypis alabashun!

iPayga imayyagpis cawag Diosmi!

iManam payno poderyogga pipis cantsu, ni pay-
taga manam pipis ricantsu!

iY rasunpaypapis tsaynomi!

Jesucristupa alli willacuyninta Timoteo imaypis
willacunanpd ydtsingan

18 Cuyay waugi Timoteo, imaypis willacog
canayquipa criyicogcuna valoratsiyashungayquita
ama gongaytsu. Tsayn0 mana gongarga alli
soldddu mana geshpiypa pelyangannomi gampis
mana jagiriypa Diospa willacuyninta imaypis
willacunqui. 19 Tsaynona carga Sefiornintsic
Jesucristuman ydaracur llutancunataga ama
ruraytsu.

Waquin runacunaga Sefior Jesucristupa
willacuyninta musyaycarpis siemprirdmi
llutancunataga  ruraycayan. Tsayno
llutan  ruragllard carninmi  Jesucristuta
chasquicurcurpis gongariyan. 20 TsaynoOllam
Alejandruwan Himeneupis llutancunata
yachatsicuycdyan. Tsayno cayaptinmi paycunata
michargd Jesusman yéracogcunawan manana
tacucdyananpa. Satanaspa munaynincho
Nacarnam yarpachacuyanga. Tsaynopaga éllum
tantiyacur llutanta yachatsicuycédyanganta
jagiriycur Diosnintsicman cangan cuticuyanga.



1 TIMOTEO 2:1 \Y 1 TIMOTEO 2:9

2

Diosnintsicman marfiacunantsicpd yachatsingan

1 Timoteo, criyicogcunawan Diosnintsicta
agradesicurnin imaypis mafiacuyay llapan
runacuna salvacuyénanpa. 2 Tsaynolla
Diosnintsicta rugacuyay nacion mandagcuna y
waquin autoriddcunapis allilla mandacuyédnanpa.
Tsaynd alli mandacog caydnanpd Diosnintsic
yanapaptinmi nogantsicpis pay munangannd
allita rurar cawashun.

Llapan runacunapa Tayta Diosman
mafiacurninga pay munangannomi mafiacuycantsic.
4 Diosnintsicga munan llapan runacunapis alli
willacuyninta  chasquicur  salvacuyanantam.
5 Tsay willacuyninga cayndmi nican:

“Pipa maypapis jucllayllam Tayta Diosga.

Y jucllayllam runaman ticraycur shamog Sefior
Jesucristupis.

Paymi Tayta Diospa fidpanman chétsimédshun.

6 Paymi wanushga llapan runacunata Tayta Dios
perdonar salvananpa.

Tsayn0 salvacog cangantaga pitapis maytapis
musyatsicushun”.

7 Paypa willacognin candpd Diosnintsic
acramashga. Tsaymi apostolnin car maytsay
mana Israel cag runacunatapis alli willacuyninta
willacuyca.

8 Tsayn0 apostolnin carmi yachaycétsi
maycho tsaychOpis criyicog waugicuna mana
chiquinacuypa ni mana rimanacuypa Tayta
Diosman mafiacur cawaydnanpd. 2 Warmicunapis



1 TIMOTEO 2:10 vi 1 TIMOTEO 3:2

mana jatirdydnanpd cag rOpacunataga ama
jaticuyétsuntsu. Tsaynolla agtsancunatapis
ama tucuynOpa allitsapdcuydtsuntsu ni imawan
alldpa adornacur ama géalacuyatsuntsu. 10 Tsayno
galacuyllapé yarpachacuydnanpa rantinga
Diosnintsic munangannd allicunata rurar
cawaydnanpa cagta yarpachacuyétsun.

11 Diospa palabranta yachatsicogcuna
willapdyaptinga warmicuna shumag wiyacur

chasquicuyatsun. 12-14 MusyangantsicnOpis
puntata Tayta Dios Adanta camasquirrdmi
Evataga camargan. Y tsaynd Adantatsu

Satanas manam engaflargan Tayta Dios
mandangancunata mana cdsutsirnin, Sindga
Evatam. Tsaymi Diosnintsicman mafacur
goricdyanganchd warmicuna ollgucunata mana
yachatsiyanmantsu ni mandayanmanpistsu.
15 Tsayn0 caydnanpa rantinga wawancunata
shumag ricaydnanpa cagta yarpachacuyatsun.
Y piwan maywanpis shumag cawayatsun
Diosnintsicman criyicurnin. Tsayno alli cawarga
salvacuyangam.

3

Diospa willacuyninta yachatsicogcuna imand
caydnanpd cagpis

1 Criyicog waugicuna niyangannopis
Diosnintsicpa  willacuyninta  yachatsicuyta
munag cagga alli yarpaychomi caycayan.
2 Yachatsicog cayta munag cagcunaga
alli cawacuyyogmi caydnan pipis mana
jamurdyéananpa. Paycunaga caydnan juc



1 TIMOTEO 3:3 vii 1 TIMOTEO 3:8

warmiyogllam, shumag tantiyacur imatapis
alli rurag, respétuyog, runa mayinta cuyapar
patsaycatseg, y alli yachatsicog. 3 TsaynoOpis
cayanan mana machdécog, achdquita mana asheg,
pitapis maytapis cuyapéacog, y gelléllapd mana
mallagashga. 4 Tsurincunata y wayincho
llapan juntarangan cagtam shumag ricayénan.
TsaynOmi  shumag yachatsiydnan  cdsucog
cayta, pitapis maytapis respétuwan ricayta.
5> Wayinché warminta wamrancunata shumag
mana ricarga ¢imanOpard Sefior Jesucristuman
criyicogcunatapis shumag yachatsiyanman?

6 Diosnintsicman tsayrd criyicog cagcunaga
manam yachatsicog cayanmanritsu. Paycuna
yachatsicog cayman churacasquirga capazmi
yachag tucusquiyanmanpis.  Tsayno yachag
tucog carnam itsanga Satanas castigashga
cangannd paycunapis castigashga cayanga.
7 Yachatsicog cagga alli cawayninwanmi Dios-
nintsicman manard criyicog runacunapitapis
respétuwan ricashga cayanga. Peru mana alli
cawacog cayaptinga runacuna jamurarninmi
chasquicuyanganatsu Sefior Jesucristupa
willacuyninta parlapéyaptinpis. Tsaynd mana
chasquicog caydnantam Satanasga munan.

Diy(diconucuna imanoé caydnanpdpis Pablo ningan

8 Tsaynomi Sefiornintsic Jesucristuman criyicog-
cunaché diyéconu cag™ waugicunapis cayénan alli

rurag respétuwan ricashga, rasun cagllata par-
lag, mana machécog, y gelléllapd mana ayrayag.

3:8 “Diydconu” ninganga imaycachopis yanapacog caydnanpa
acrashga cag waugicunam.



1 TIMOTEO 3:9 viii 1 TIMOTEO 3:16

9Paycunaga Tayta Diospa willacuyninta cisucurmi
jutsata mana ruraypana cawayanan. 10 Tsayno alli
cawaynincunata ricaycurra diydconu cayadnanpdga
churayatsun.

11 Diyaconucunapa warmincunapis respitashga
caydnanpdga shumagmi portacuydnan, pipa
wasanpis manam rimaydnantsu, shumag tan-
tiyacogmi cayanan, y Diosnintsic munangannomi
imaypis cawayénan.

12 Paycunaga juc warmillawanmi cayénan.
Tsaynolla tsurincunata y wayincho llapan
juntarangancunata shumag yachatsiyatsun.
13 Maygan diyéconupis alli cawaynincunapitam
pipita maypitapis respétuwan ricashga canga.
Tsaynopam Sefior Jesucristupa willacuyninta
willacuyaptin runacuna shumag wiyacuyanga.

Pablo imapda cay cartata apatsinganpis

14 Cuyay waugi Timoteo, gam cagpa
shamuyta munaycarpis puntataga cay cartatam
cartacaramul. 15 Yarpangint shamuyta
mana camacamuptipis cay cartdta liyirnam
tantiyacunqui Diosnintsicman criyicogcunata
imand yachatsinayquipdapis. Criyicogcunaga
llapanpis Tayta Diospa wamrancunam cayan.
Willacuyninta cdsucur cawayaptinga pipis maypis
tantiyacur Sefior Jesucristuman criyicuyanga.

16 Llapantsicmi musyantsic Diosnintsicpa
willacuynin imaycapitapis mas véleg canganta.
Tsayno captinmi canticuntsicchdpis nican:

“Jesucristum runandélla yurirgan.
Wanuptin cawatsimushga Espiritu Santum.



1 TIMOTEO 4:1 ix 1 TIMOTEO 4:5

Angelcunapis ricarmi adorayargan.

Willacuynintaga maytsaymanpis chatsiyashgam.

May tucuy runacunapis criyicurmi ydracuyan.

Gloriaman cutirirmi Tayta Diospa fidpanch0 cay-
can”.

4
Imayca micuytapis majayog caytapis cushicur
chasquicunantsicpd tantiyatsingan

1 Espiritu Santum musyatsimantsic Sefior Je-
sucristo cutimunanpéna caycaptin waquin runa-
cuna Jesucristuta chasquicurcurpis llutan yachat-
sicogcunata chasquiydnanpd cagta. Tsay llutan
yachatsicogcunaga yachatsicuyanga Satanas mu-
nangantam. 2 Paycunaga llullacurmi Diosnintsic-
man criyicog tucuyanga. Tsayno carnam criyicog-
cunataga mana niimapa cuentayangatsu.

34 Llutan yachatsicogcunaga michdcuyan
ollgupis warmipis majayog caydnantam.
Tsaynollam michdcuyan waquin cag micuycunata
mana micuydnanpd. Paycuna tsaynd michécur
mana alli canganta niyaptinpis Tayta
Dios camangancunaga llapanpis allillam.
Tsaymi imayca micuytapis majayog caytapis
Diosnintsicta agradesicurnin chasquicushun.
5 Diospa palabran gellgaranganchopis nimantsic
pay camangancunaga llapanpis alli cangantam.
Tsayn0 caycaptinga imayca micuytapis vy
majayog caytapis Tayta Diosta agradesicurnin
chasquicushun.™

* a5 Majayog cay alli canganpé liyinqui Genesis 2.18. Imayca
micuy alli canganpa liyinqui Genesis 9.3.



1 TIMOTEO 4:6 X 1 TIMOTEO 4:13

Jesucristo munanganné alli  yachatsicog
cananpd Pablo willangan

6 Tsayno captinga llapan ningécunata criyicog
mayintsiccunata yachatsiy. Y Tayta Diospa
willacuyninta quiquiqui imaypis yachacur
sigiy. TsaynoOpam Sefior Jesucristo munanganno
cumpliycanqui.

7 Ama cdsunquitsu runacuna llutancunata
yachatsicuyanganta. Tsaycunata cdasur
rimanacunayquipa rantinga Diosnintsic
munangancunata cumplir imaycay Orapis
caway. 8 Cay cawaynintsiccho fisica rurayga
cuerpuntsicpd allim alli caytaga. Peru
Diosnintsic munangannd cawaymi mas alldpa
cag allega, cay patsachd cawanapd y gloriacho
cawanapapis. 9 Cay parlapaycangdcunata
runacuna tantiyacuyaptinga allim canga.
10 Diosnintsic munangannd caway alli canganta
musyarmi iman® facarpis pay munanganno
imaypis cawaycantsic. Tsaymi maycho tsaychopis
willacuyninta willacuycantsic Sefior Jesucristuta
chasquicuydnanpa. Payta chasquicuyaptinga
pitapis maytapis Tayta Dios salvangam.

11 Cay ningdcunataga shumag yachacuyananpa
mana gongaypa llapan runacunata yachatsiy.
12 “J@vinllard caycar ¢imanOpatd Timoteo
yachatsiméashun?” nir runacuna niyaptinpis
gampita yachacuyéananpd alli shimillayquipa pita
maytapis parlapay. Nircur shumag portacur
caway, runa mayiquita cuyapay, y Diosnintsic-
man imaypis yaracuy. Tsayn0 cawaptiquim
criyicog mayintsiccuna tantiyacuyanga imano
cawaytapis. 13 Chdmungdyag Diospa palabran



1 TIMOTEO 4:14 xi 1 TIMOTEO 5:2

gellgarangancunata waugicunata panicunata
liyipanqui, yachatsinqui, y valoratsinqui
Diosnintsicllaman yaracurnin imaypis
cawayananpd. 14 Alli willacuyninta willacog
canayquipd Diosnintsic churaycashuptiquega
imaypis ama gongaytsu. Tsayno cananpa cagtaga
musyatsishurgayqui yachatsicogcuna gamman
maquincunata churarcur mafacapdydshungayqui
Oram.

15 Cay llapan  yétsingdcunata ~ mana
gongayllapa imaypis ruranqui.  Yatsingdnolla
alli cawangayquita runacuna ricayashurmi
cushishga chasquiydshunqui  Diosnintsicpa
willacuyninta yachatsicuptiquipis. 16 Pagta
jutsaman ishquiycanquiman. Pagta llutancunata
yachatsicuycanquiman. Rasun cagllata
yachatsicur Diosnintsic munangannélla imaypis
caway. Tsayn0 cawarninmi quiquiquipis
salvacunqui y yachatsingayquicunata
wiyagcunapis salvacuyanga.

)

Criyicog mayincunata respitananpd Timoteuta
ydtsingan
1 Llutancunata rurayaptin rucucunata ama

gayapanquitsu. Gayapénayquipa rantinga
papéniquitand respitarnin alli shimillayquipa
tantiyatsinqui. JOvincunatapis waugiquitano

tantiyatsir shumag ricanqui. 2Chacwancunatapis
mamayquitand  respitarnin  tantiyatsinqui.
Tsaynolla jipashcunatapis paniquitanolla alli
ricanqui.



1 TIMOTEO 5:3 xii 1 TIMOTEO 5:10

Vilidacunata shumag ricananpd ydtsingan

3 Castaynag cag vildacunataga criyicogcuna
imallancunawanpis yanapaydtsun. 4 Peru itsanga
villdacunapa wawancuna o willcancunapis
carga paycunanam yanapacuyanan. Ama
gongayatsuntsu quiquincunatapis imand cuyar
shacshatsiyanganta. Mamanta awilanta tsayno
shumagricayaptin Diosnintsicimanomi cushicun.

5 Nogantsic criyicogcuna yanapanapd cag
villdacunaga caydtsun mana piyog wactsa
cagcuna, Tayta Diosman yédracogcuna, y imaypis
rugacur mafacogcuna. 6 Llutancunata rurar
quiquincunapa munaynincunallaman cawacog
villdacunataga ama yanapaydtsuntsu. Paycunaga
cawaycarpis wanushga cuentam cayan. 7 Cay
ningdcunata  Diosnintsicman  criyicogcunata
willapay. Yachatsingayquino vitidacunata shumag
yanapayaptinga  runacuna criyicogcunata
manam jamurdyanganatsu.

8 Mayganpis mamanta, awilanta, y wayincho
tdrag castancunata mana shumag ricarga
manam Diosnintsic munangann0tsu cawaycayan.
Tsayn6 shumag mana ricarga Diosman mana
criyicog runacunapitapis mas peyor llutantam
ruraycdyan.

9 Tsay yanapaypa cag vilidacunapa listancuna-
manga yaycuyanman jogta chunca (60) watayog-
pita janaman cagcunardmi. Y cayanman gowanta
mana jucwan engafiashga cagcuna, 10 alli rurag
cayninwan shumag ricashga cagcuna, wamran-
cunata shumag shacshatsishga cagcuna, wayin-
man chagcunata alli chasquegcuna, Diosnintsic-
man criyicogcunata yanapag cagcuna, pobricu-



1 TIMOTEO 5:11-12 xiii 1 TIMOTEO 5:16

nata cuyapag cagcuna, y imaypis alli cawayta
yarpag cagcuna.

11-12 Jipash cag vilidacunaga manam yanapaypa
cag listach6ga cayanmantsu. Listachona
cagcunaga Seflor Jesucristutam aunicuyan
criyicog mayincunata 1maycach0pls yanapar
mana yapapacuypa caydnanpd. Peru waquinga
tsayné aunicurcurpis jipashllara carninmi
aunicuyanganta gongasquir yapay runayog
caymanna churacasquiyan. 13 Waquincunanam
wayincunacho imayca ruraynincunatapis jagirir
wayin wayin puriyan runacunapa wasancuna
rimar, pipdpis maypépis manacagcunata parlar.

14-15 Tsayndmi waquin jipash cag vitidacunaga
Satanas munanganta rurar cawaycdyan. Tsayno
captinmi nogapa yarpaynipita jipash cagcunataga
yanapaypa cag listamanga cuentanquimantsu.
Paycunaga yapay gowancuna ashisquirmi
tacuyanman TsaynOpaga mananam waym
wayin puriyanmannatsu ni mananam pipdpis
manacagcunata rimayanmannatsu. Antis
wawancuna yuriptinnam tsayta ricarna
wayincunaché  shumagna cawacuyanman.
TsaynOna cayaptinga paycunapa manam pipis
rimayanmannatsu.

16 Diosnintsicman criyicogcunacho vitidacunapa
wawancuna carga paycuna yanapayatsun.
TsaynOpaga aypangam piniynag mayniynag cag
vilidacunata yanapayéananpa.

Yachatsicogcunata shumag ricaydnanpd Timo-
teuta ydtsingan



1 TIMOTEO 5:17 xiv 1 TIMOTEO 5:24

17 Timoteo, criyicogcunata yatsinqui yachat-
sicognincunata respitar imaycancunawan shu-
mag yanapayananpa. 18 Diospa palabran gellgar-
anganchopis cayndmi nin: “Yuntatapis ama arut-
siytsu pachan mana garaypaga” nir. Nircurpis
caynOmi nin: “Arupacogcunaga aruyanganpita
pdgunta chasquitsun” nirmi. Tsay ningannomi
Diospa palabranta yachatsicogcuna alli ricashga
y pagashga caydnan Seflor Jesucristuman criyicog-
cunata yachatsiyanganpita.

19 Maygan yachatsicogpépis llutan rurayninta
juc runalla parlaptinga ama criyinquitsu. Ishcag
0 quimsag runacuna niyashuptiqui itsanga tsay
lluta rurayninta dejarinanpa tantiyatsinqui.

20 Mana alli rurayninta mana dejaptinna it-
sanga llapan criyicogcunapa fi0panché gayapan-
qui. Tsaynopaga waquincunapis mantsacurmi
jutsa rurayman chéyanganatsu.

21 Pipapis favornin mana sharcuypa llapan-
tapis shumag ruranqui. Tayta Dios, Sefior Je-
sucristo y angelcunapis musyayciyanmi tsayno
nimungéacunata.

22 Pitapis yachatsicog cananpad manara
churarnin  shumagrd  musyapay imano
cawangantapis. Lluta cawacogcunata
yachatsicog  cananpa churarga  gampis
jutsayogmi canqui. Y quiquiquipis Diosnintsic
munangannolla imaypis caway.

23 Pacha nanaywan geshyar yacullatatd upun-
quiman. Jampillapédga ichic vinutam upunayqui.

24 Waquin runacunapa jutsa ruraynincunaga
jucllam musyacan. Waquin runacunapaga
jutsancuna unaytardmi musyacan. Tsayno



1 TIMOTEO 5:25 XV 1 TIMOTEO 6:5

captinmi imand cangantapis manara musyarga
churasquinayquirdtsu yachatsicog cayéananpa.
Alli o mana alli cayangantapis musyapasquirrami
churanayqui. 25 Waquincunapaga alli ruraynin-
cuna jucllam musyacédrin. Waquincunapanam
itsanga tsaypitara musyacan.

6

Empliydducuna patronnincunata respitaydnanpd
ydtsingan

1 Diosnintsicman criyicog carnaga
empliydducuna patronnincunata shumag
respétuwan ricar alli portacuydtsun. TsaynOpam
Diosnintsicpd y willacuyninpépis mana llutanta
pipis parlayangatsu. 2 Patronninpis, criyicog
mayin captinga, manam tsay empliyaddoga
ninmantsu: “Noga munanganOnam portacuna
patronnipis alli runa caycaptinga” nir. Tsayno
ninanpa rantinga shumagmi arunman criyicog
mayinta imaycachopis yanaparnin.

Pobri carpis capamangantsic cagllawan cushi
cushi cawanantsicpd y(tsingan

3 Waquin runacuna “Sefiornintsic Jesucristupa
alli willacuynintam yachatsici”  nicarpis
llutantam yachatsicuycéyan. 4 Paycuna
yachatsiyangancuna mas alli  canganta
yarparpis manacagcunallatam yachatsicuyan.
Yachag tucur llutanta yachatsicuyaptinmi
runacuna cawayan chiquinacur, ashllinacur,
sientitsinacur, y mana Yydaracanacur. 5 Tsay
llutan yachatsicogcunaga quiquin purapis
rimanacuyllachomi cayan. Yachag tucurmi

mana tantiyayantsu Tayta Diospa willacuynin
ima ningantapis.

Nicarrdmi tsay llutan yachatsicogcunaga
yachatsiyanganpita pdgaydnantara —munayan.
Paycunaga yarpdyan: “TsaynOpam ricuydshun
alli cawacunantsicpd” nirmi. 6 Alli cawayga
manam ricu cayrdtsu, sindga ricu carpis o pobri
carpis Diosnintsic munangannd caway cagmi
mas alli cawayga. 7 Manam imayograpistsu
yuricurgantsic. Tsaynollam wanurpis jinaylla
aywacushun. 8 Juc vidaman imatapis mana
apanantsicpa caycaptinga mifiishtingantsiccunata
Diosnintsic camaripidmangantsicllawan cushishga
cawacushun.

9-10 Ricu cayta munagcunaga taringallanwanga
imaypis manam conformacuyantsu. Gelléllapa
mallagashga caywanmi imayca llutan ruraycu-
namanpis chiyan. Tsayndmi waquin criyicogcu-
napis quiquincunallapd imatapis munarnin Dios-
nintsictaga gongariyanna. Diosnintsicta mana
cdsurna cayanganpitam imayca llaquicuymanna
chéyan y pipis mana cédsushganam ushacdriyan.

Diosnintsic munangannd cawaydnanpd willan-
gan

11 Timoteo, gamga Diospa wamran
cangayqui raycur llutan ruraycunaman
mana ishquiypa caway. Imaycayogpis

cayta munar yarpachacunayquipa rantinga
yarpachacuy imaypis Diosnintsic munanganta
ruranayquipa, payllaman yaracunayquipd, runa
mayiquita cuyapanayquipd, |y pacenciacur
lldnu shonguyquiwan imatapis ruranayquipa.

12 Sefior Jesucristuta chasquicurmi runacunapa
NOpanchd nirgayqui imaypis pay munanganno
cawanayquipa cagta. Cananga solddducuna
gyérrachd mana geshpiypa pelyangannomi
gampis mana ajayaypa Diosnintsic munanganno
cawanayqui. Tsaynd mana cawarga paypa
fidpanman manam chanquitsu. ~ Tayta Diosga
acrashurguyqui pay ninganta cumpliptiqui
Nopanman chdnayquipami.

13 Tsaynolla ama gonganquitsu Sefior Jesuspis
wanunganyag Tayta Dios munangannd
cawanganta. Wanutsiydnanpd cagta musyarpis
Poncio Pilatupa fidpanch0 mana mantsacuypa
Israel runacunapa reynin canganta nirgan.
Tsaymi caway gomagnintsic Tayta Dios y Sefior
Jesucristo ricaycdmaptin gamta nimi: 14 Tayta
Dios ningancunata llapantapis mana gongaypa
cumpliy Seflornintsic Jesucristo cutimunganyag.
15 Tayta Diosga munangan Oram Jesucristuta cay
patsaman cachamunga.

Tayta Diosga poderdsum. Paypa maquinchomi
llapan puédeg mandacogcunapis caycan.

16 Paymi imaypitapis imayyagpis cawagga y chip-
ipirrdmi atsicyaycan.

Paytaga manam pipis ricashgatsu ni manam
ricaytapis puédiyantsu.

ilmaycapitapis masnin cagga alli ricashga catsun!

jPayga imaycawanpis imayyagpis munayyogmi
caycan!

Tsayno callétsun.

17 Musyantsicmi imayca riquézapis ushacaglla
canganta. Tsaymi ricu runacunata willapdnayqui
riquézancunaman yédracur runa tucur mana
caydnanpd. Paycunata Diosnintsicllaman yéracur
cawaydnanpd ydatsinqui.  Paymi imaycachoOpis
yanapamantsic llapan mifiishtingantsiccunatapis
tarinantsicpa. 18 Tsayndmi ricucunataga yachatsin-
qui allicunata ruraydnanpa y faltapacogcunata
yanapayananpa. 19 Diosnintsicman ydracur
allicunata rurarmi mana ushacag cawaytaga

gloriachd tariyanga y cay patsachoOpis alli
cawayanga.

Cartapa ushanan

20 Timoteo, cay cartachd yachatsingédcunataga
mana gongaypam ruranayqui. Ama imapdapis
casunquitsu tsay llutan yachatsicogcunata. Tsay
runacunaga yachag cayanganta yarparpis man-
acagcunallatam yachatsicuyan. 21 Waquin criy-
icogcunaga tsayno llutancunata yachatsirmi Dios-
nintsicta manana cdsuyannatsu.

Diosllantsic llapayquita cuyapédcog cayninwan
yanapaycuydshuy alli cawayédnayquipd. [Tsayno
catsun.]

